
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՕԳՈՍՏՈՍԻ 4-Ի N1119-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում է.

Հայաստանի Հանրապետության կառավարության 2011 թվականի օգոստոսի 4-ի` «Ժամանակավոր ներմուծում» և «Ժամանակավոր արտահանում» մաքսային ռեժիմներով ներմուծված (արտահանված) ապրանքների նկատմամբ կիրառված համապատասխան մաքսային ռեժիմի ժամկետների երկարաձգման նպատակով կազմակերպությունների ու անհատ ձեռնարկատերերի ընտրության և ժամկետների երկարաձգման, 300 միլիոն դրամը գերազանցող ապրանքների ներմուծման դեպքում մաքսային մարմինների կողմից հաշվարկված ավելացված արժեքի հարկի գումարների վճարման ժամկետի հետաձգման նպատակով կազմակերպությունների ու անհատ ձեռնարկատերերի ընտրության կարգերը հաստատելու և Հայաստանի Հանրապետության կառավարության 2005 թվականի նոյեմբերի 9-ի N1934-Ն որոշման մեջ փոփոխություններ կատարելու և Հայաստանի Հանրապետության կառավարության 2009 թվականի ապրիլի 30-ի N 600-Ն որոշումն ուժը կորցրած ճանաչելու մասին» N1119-Ն որոշման 1-ին կետի 2-րդ ենթակետով հաստատված N2 հավելվածի 8-րդ կետում կատարել հետևյալ փոփոխությունները.

1. 6-րդ ենթակետը շարադրել հետևյալ խմբագրությամբ.

«6) արտահանման խթանում, ներմուծման փոխարինում և (կամ) ենթակառուցվածքների զարգացում (8)»:

2. 7-րդ ենթակետը շարադրել հետևյալ խմբագրությամբ.

«7) պատշաճ մարքետինգային քաղաքականություն և (կամ) ապրանքի կամ ծառայության պահանջարկի առկայություն (6)»:

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՕԳՈՍՏՈՍԻ
4-Ի N1119-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. Անհրաժեշտություն
Սույն որոշման ընդունումը պայմանավորված է Հայաստանի Հանրապետության կառավարության 2011 թվականի օգոստոսի 4-ի` «Ժամանակավոր ներմուծում» և «Ժամանակավոր արտահանում» մաքսային ռեժիմներով ներմուծված (արտահանված) ապրանքների նկատմամբ կիրառված համապատասխան մաքսային ռեժիմի ժամկետների երկարաձգման նպատակով կազմակերպությունների ու անհատ ձեռնարկատերերի ընտրության և ժամկետների երկարաձգման, 300 միլիոն դրամը գերազանցող ապրանքների ներմուծման դեպքում մաքսային մարմինների կողմից հաշվարկված ավելացված արժեքի հարկի գումարների վճարման ժամկետի հետաձգման նպատակով կազմակերպությունների ու անհատ ձեռնարկատերերի ընտրության կարգերը հաստատելու և Հայաստանի Հանրապետության կառավարության 2005 թվականի նոյեմբերի 9-ի N1934-Ն որոշման մեջ փոփոխություններ կատարելու և Հայաստանի Հանրապետության կառավարության 2009 թվականի ապրիլի 30-ի N 600-Ն որոշումն ուժը կորցրած ճանաչելու մասին» N1119-Ն որոշման 1-ին կետի 2-րդ ենթակետով հաստատված N2 հավելվածի 8-րդ կետում լրացում կատարելու անհրաժեշտությամբ:

2. Ընթացիկ իրավիճակը և խնդիրները

Հայաստանի Հանրապետության կառավարության 2011 թվականի օգոստոսի 4-ի N1119-Ն որոշմամբ հաստատված 300 միլիոն դրամը գերազանցող ապրանքների ներմուծման դեպքում մաքսային մարմինների կողմից հաշվարկված ավելացված արժեքի հարկի գումարների վճարման ժամկետի հետաձգման նպատակով  կազմակերպությունների և անհատ ձեռնարկատերերի ընտրության կարգով սահմանված են գնահատման չափորոշիչներ:

Նշված չափորոշիչներում նախատեսված են պատշաճ մարքետինգային քաղաքականություն, արտահանման խթանում, ներմուծման փոխարինում և այլն, որոնց գնահատումը բարդանում է այն հանգամանքով, որ ելնելով որոշ ներդրումային ծրագրերի ուղղվածություններից (այդ թվում նաև ենթակառուցվածքների զարգացման ծրագրերում) դրանք հնարավոր չէ ապահովել, քանի որ ի սկզբանե ընկերությունների առջև նշված խնդիր դրված չէ: Մասնավորապես, ՀՀ կառավարությանն են դիմում էներգետիկայի բնագավառում ներդրումներ իրականացնող ընկերություններ, որոնք նախատեսում են կառուցել ՀԷԿ-եր, իսկ դրանց արտադրված էլեկտրոեներգիան ՀՀ օրենսդրությանը համապատասխան ամբողջությամբ իրացվելու է պայմանագրային հիմունքներով, հետևաբար չի առաջանում իրացմանը խթանող որևիցէ աշխատանքների իրականացման անհրաժեշտություն և պահանջարկի առկայությունը ապահովված է:

3. Տվյալ բնագավառում իրականացվող քաղաքականությունը

4. Կարգավորման նպատակը և բնույթը

5. Նախագծի մշակման գործընթացում ներգրավված ինստիտուտները և անձիք

Նախագծի մշակման գործընթացում ներգրավված ինստիտուտները և անձիք չկան:

6. Ակնկալվող արդյունքը

Սույն նախագծի ընդունմամբ նախատեսվում է փոփոխություններ կատարել Հայաստանի Հանրապետության կառավարության 2011 թվականի օգոստոսի 4-ի N1119-Ն որոշման մեջ, որի համաձայն կհստակեցվի գնահատման մեթոդաբանությունը այն ներդրումային ծրագրերի համար, որոնց իրականացման համար անհրաժեշտություն չի առաջացնում որոշ չափորոշիչների գնահատաումը: Ուստի առաջարկվում է համապատասխան փոփոխություններ կատարելու միջոցով ապահովել նաև ենթակառուցվածքային ծրագրերի հստակ գնահատում:

7. Այլ տեղեկություններ (եթե այդպիսիք առկա են)

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

